Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Adolfo Araiz Flamarique jaunak egindako galderaren erantzuna, Foru Diputazioak emana, plangintza orokorreko mankomunitateei buruzkoa. Galdera 2019ko urriaren 4ko 20. Nafarroako Parlamentuko Aldizkari Ofizialean argitaratu zen.

ERANTZUNA
EH Bildu Nafarroa talde parlamentarioko Adolfo Araiz Flamarique jaunak PES-00098 galdera idatzia aurkeztu du, plangintza orokorrerako mankomunitateak direla eta.
Egindako galdera idatzia dela-eta, jakinarazi behar dizut Nafarroako Gobernuak aldeztu egin duela Nafarroako toki araubidearen arloan daukan eskumen historikoa. Horri dagokionez, Lankidetza Batzordea akordio batera iritsi zen Nafarroako Toki Administrazioaren Erreformarako 4/2019 Foru Legea dela-eta dagoen eskumen-gatazkari buruz, eta akordio horretan, hain zuzen ere, aitortzen da Nafarroako Foru Komunitateak araubide juridiko berariazkoa duela toki-araubidearen arloan.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

